
 Qazim THAÇI

Në vend të biografisë:

Që në  bankat e  shkollës fillore  ka nisur  thurjen e vargut, për të vazhduar më vonë  botimet e  poezive në të gjithë  shtypin  e kohës. Në vitin 1989 fillon raportimin për QIK si shef informimi  nga dega e LDK-së. Nga viti 1994 si  botues dhe kryeredaktor boton  të përjavshmen ”Lajmëtari ekskluziv” . Që nga dita e parë e botimin në  Zvicër punon në të përditshmen ”Bota sot”  e pastaj edhe në “Kosova Sot”. Për të filluar së raportuari gjatë luftës  për “Zëri i  Ilirisë” në SHBA. Pas luftës vazhdon në “Bota sot” deri në vitin 2001. nga  viti 2000 deri në 2003,  punon edhe në:”Gazeta e re””Kosovapress” dhe fillon së botuari  si botues e kryeredaktor  të përjavshmen”Java  në Prizren” duke  punuar mbi dy vite në të përditshëm e  KFOR-it “Ditët e shpresës”. Përsëri rifillon në  “Kosova sot” ku ende vazhdon të jetë  korespodent. Kurse nga  fillimi i vitit 2001 është caktuar  në detyrën e  kryeredaktorit  në Rtv “Besa” në Prizren, ku vazhdon  ushtrimin e kësaj detyre edhe sot.  Poezisë i ngelë besnik i përkushtuar.

Qazim THAÇI
PLAZHI KUR I NGJANË FORTIFIKATAVE ANTIKE
Plazhi “Uji i Ftohtë”,sot i ngjanë si një fushe pas arene

Gota të përmbysura, gazeta të shqyera

Copa ushqimesh të hedhura  kudo.

Tendat të rrënuara si fortifikatat e pas betejave antike

Plazhistët si robër të dorëzuar pas një fitore të Pirros

Vetëm parafytyrimi ruan butësinë e një kujtimi

Për të pirë makiato në qytetin e  Besëlidhjes 

Për të mbledhur informacionet e ditës

Për ditarin qendror të lajmeve në mbrëmje

Derisa plazhi i harruar mes valëve

Errëson ditën e larjes në Vlorë.

             Vlorë, 16 gusht 2008 

 
VALËT STËRKALA

 

Pranë valëve stërkala

Në vijën ndarëse mes Jonit e Adriatikut

Shoh ishullin e Sazanit e kujtojë  dashuritë rinore

Silueta fytyrash ngrysur shoh qeshje ironike

Bashkë me tradhtitë  shpirtërore

Thellë në kaltërsinë e Dhërmiut

Silueta e mbesës Dionë qeshë ëmbëlsisht 

 Ofron çiltërsinë e ujit të kriposur

Për të forcuar kujtesën, bashkë me eshtrat

Ehhhh... këto valë  stërkala

 Herë të egra, herë të zbutura

Sa shumë i ngjanë jetës së rinisë

Kur pagjumësia dyzohej me Hyjin

 

         Orakium ,13 gusht 2008

 

 

I DUHET, I DUHET SHQIPËRISË HISTORIA 

Netët e zhurmshme në  Qytezën Studenti”Ismail Qemajli” në  Vlorë.

Bashkërendisin zanoret, bashkëtingëlloret , acidet e formulat  si ushtarë betejash.

Për të mbrojtur historinë e kombit.

Kristi ortodoksisht shan plakun e Vlorës

“Ishte bej, bej, or njeri bej” shfrynë pa ndërpre

Pse Shqipëria dëshiron të shtrembëroj  historinë? Pyes veten.

Ismail bej Vlora atë natë në ëndërr bashkë me Bacë Isa

Trumpetonin po vie  shekulli i ri, po vie shekulli i ri...

        Vlorë 10 gusht 2008  

 

Mbesa DIONË

 

Sa herë që shoh rebelimin fëmijëror

Të mbesës Dionë

Parafytyrimi më ik larg te çikat e Sulit

Mbesa Dion shan

Sipas traditës së vendlindjes

Qesh si engjëlli i librave shenjtëror

Qan sipas traditës së çikave

Të katundit tim

Përfytyrimi ecë 

Shkallëve të Dardanisë antike

Drejt vrapueses së Prizrenit

Ç’është gjithë kjo përzierje historike

Me simbiozën e dashurisë

Për Dionën mbretëreshë

E imja mbesë.

          Prizren, shtator 2008

 

KUSHTIM PËR MIKEN
 

Mikja ime  e dashur

Ti që gjithë jetën ishte

Konvencionale diametralisht

Si nuk i the jo vdekjes

Në mos për hiq  gjë tjetër

Për ëndrrën e premtuar

Se amanetin e trimit ta bësh 

Realitet

Ike pa u bërë Nënë

Pa e  jetësuar  amanetin e trimit

Dhe vdekjes çuditërisht nuk i the jo

Ike për t.u stolisur

Mes varrit të nënës dhe të atit

Mes vendlindjes e vendveprimit

Prapë konvencionale diametralisht

 Mes të jetuarit e të vepruarit

Ike pa u përshëndetur miqësisht 

Sa shumë inat që kam

Pse vdekjes nuk i the jo.

 
RUAJU HARRIMIT


Ruaju harrimit,është zë i tokës
Para botës me pasqyra,ka shumë shëmti
Kur këngës i mungon zëri,vie tek harrimi
Kur zemrës i mungon afria vie prapë harrimi
Nëse nuk mund të duash atëherë nis urrejtja
Prapë ruaju harrimit,përdalë nëpër botë
Se vdekja nuk është fundi,e as fundi nuk është vdekja
Kur rrugëton drejtë për Qerbela me shpresë të këputur
Kur vijnë letra kurbeti si prej Filistine ngarkuar me
hidhërim 
Prapë bota në pasqyrë ka shëmti,bash sikur një lavire.
Hyji është falës për vogëlsinë tonë
E harrimit i shkruan kronologji të dhembjes.
Gëzimit e Brahimit sa acar i sjellin Alpet.
Faridinit e Çerkinit sa iluzion falsë i sjellë Avropa
Besimit e Asllanit sa dhembje i shkakton Kosova
Ruaju harrimit se dhembja ka një adresë
E bota ka një derë nga e cila hyhet e nuk dilet.
E prapë jemi bijtë e këtij harrimi vrastar
Për të xixëlluar në derën e dashurisë.
KUJT I DUHET DASHURIA PA ATDHE

Mu ne mes të Urës së Milotit,zemra ndahet në dysh
Këtej veriut mbetet historia dhe puthja e venitur
Tutje Ilirisë shkruhet epitaf atdhetarie
Në grykën e Sazanit, pikëllon kaltërsia
Në Pjatën e artë përpëlitet Vasiliqia
Tutje Ujit të ftohët kaltërsia merr emrin Dhërmi
Në ullinjtë e shekullit, vardiset historia
Dhe ia bënë me sy Majë Pikëllimesh
Ne sheshin e Vlorës,të dy jemi tradhtuar
Ti me emrin e Marigonës sheh ëndërr dashurie
Unë me Tringën bëjë dashuri të fshehtë
Po ç’na duhet kjo dashuri ore kosovar?
Kur lindjet kanë një emër vdekjet një dhembje,
dasmat një këngë e vajet një kujë.???
Ç’ na duhet dashuria pa kurvëri
E pa bukurinë e Dora de’ Istrias, nuk ka as qeshje e
as urrejtje
Kjo shëtitje e gjeografisë kombëtare a kishte luftëra?
Pyet Shota e Galicëve nëpër shpellë të Dragobisë.
Po ç’na duhet dashura me vdekjen e dhembjes.
Me dasma të këngëve epike me kujë e armiqësi.
Si para vitit 1878 pa besëlidhje
Ç’ na duhet kjo dashuri ?????????????

Vlorë, 2006


DITA E LIRISË


I them gruas pse ky acar?
Në këtë ditë të madhe
Qielli ka diell, qielli ka dritë
Flamujt valojnë si detërave velat
Frëngjitë kullave nxjerrin
Zjarr dhe kanë ndezur zemrat
Sa ftohtë duket jashtë
Sa prush secili në vete ka
Në studion e televizionit
Kalërojnë këngët mitike
Krahaqafë lexojmë historinë
Që nga Drinija e Frashëllinjët
Për të ecur këmbë Pashtrikut
Deri në Landovicë.
E rrugëtojmë për në Kleçkë
Te “Guri i shpuar”
Duke ecur Koshares
Për të mbërri në Retijë
Te varri i Abesë, bëjmë betimin
Pranë varrit të komandantit
Marrim guxim e trimëri
Në studio transmetojmë
Seancën e Parlamentit të shekullit XXI
Prapë i them gruas
Shihe qiellin, si shkrihet acari
E vije Liria
E vogla Diona mbesë qan për flamurin
E belbëzon vargje të Fishtës
Moj Shipni.....

17 shkurt 2008
Republika e Kosovës, Prizren

Përgatiti: Gëzim Ajgeraj, shkrimtar.

